
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ছড়া






ঠোকর খেয়ে পড়ে বোঁচকায়,

কুক্ষণে পা দুখানা মােচকায়,

শেষে গেল সুলতানপুরে সে,

গান ধরে মুলতান-সুরে সে।

বেলাশেষে এল যবে বামড়ায়

কী ভীষণ মশা তাকে কামড়ায়।

বুঝলে সে শান্ত যে হওয়া দায়,

গােরুর গাড়িতে চলে নওয়াদায়।

গােরুটা পড়ল মুখ থুবড়ি

ক্রোশ দুই থাকতেই ধুবড়ি।

কাটিহারে তুলে তাকে ধরল,

তখন সে পেট ফুলে মরল।

শুনেছে তিসির খুব নামাে দর,

তাই পাড়ি দিতে গেল দামােদর।

দামােদরে বুধুরাম খেয়া দেয়,

চেপে বসে ডেপুটির পেয়াদায়।

শংকর ভােরবেলা চুঁচড়ােয়

হাউ হাউ শব্দে গা মুচড়ােয়।

নাড়াজোলে বড়ােবাবু তখুনি

শুরু করে বংশুকে বকুনি।

বংশুর যত হােক খাটো আয়,

তবু তার বিয়ে হবে কাটোয়ায়।

